
〈鋪。　硤石鋪。　縣前鋪。　周塘鋪。　南口鋪。以上一十一鋪係程鄉縣管。三陽志鋪驛。州當閩廣孔道。車蓋憧憧。殆無虛日候館郵亭從昔有之。〉

〈惟郡將送迎使軺巡按貴官經由。始加修葺。然大率支撑塗飾。以苟目前供需責辨於正長。擾亦甚焉。自運使林公安宅新傳舍。太守傳公自修繕〉

〈賓館。凡過客便之。更閲歲月。頽陋如故。紹熈壬子。運使黄公棆始以造庵規摹郡營創。張公用成建三庵於潮陽之黄崗新徑北山。榜曰光華館。〉

〈賓客舍僕馬具庖湢。床榻薦席器皿薪蒭之需。無一不備。薄遽而至。如適其家。守以僧。給以田。環以民居。為慮逺矣。間有污敗室廬。糜毁器用。暴横〉

〈難禁者。僧得以經聞于官而為之懲治。僕卒徃徃知懼。故庵逮今猶始創也。自是潮惠之間。庵驛相望。慶元己未。林公㟳新鋪驛而為庵者凡七。措〉

〈置便利。視光華無以異。因漳而潮。東馳南驚。惟適所安。然城郭近地。宦轍輻凑。雖有館驛。猶病無所容。嘉泰甲子。趙公師㞧更創濟川亭。越明年復〉

〈建來賢驛。來賢古驛也。歲乆復廢。景定乙丑。游侯義肅建潮陽驛。高明雅潔。凢使者按部郡將到罷皆居焉。又修舊推官㕔為來賢驛。而游宦入南〉

〈者。皆有可栖止之地矣。凡鋪驛則列于左。　潮陽驛。在大街之西。游侯買地創建。　行衙在子城州門之左。　鳳嘯驛。在大街之西。林侯壽公重建。〉

〈時來賢已廢。遂移其扁於斯焉。歲乆廢。游侯義肅以其地俾劉同祖建推官㕔。而以舊推官㕔為來賢驛也。　濟川庵。在浮橋之東。寳祐甲寅。郡侯〉

〈陳卿煒鼎建。規模視昔有加焉。　南州奇觀。在登灜門之右。今廢。　來賢驛在少微坊。歲乆不存。淳祐丁未。陳侯圭即故地而立新館焉。又於南州〉

〈竒觀廢址别築一館。而東西行者各得其所。　盍簪亭。在城南昌黎廟之故址。沈公祀建以為迎送之所。丙寅重建。　右在城亭驛。鱉梓鋪。孫侯〉

〈叔謹移近民居。鼎創新庵。名以平福。未至廣十五里有亭曰思古。　鹿景庵。去州三十五里。曾侯垂建。　小江驛今為庵。曾侯垂重建紹定己丑。大〉

〈帥方公淙增脩。　九瀧庵。去小江十里。曾侯垂建。　林姜鋪。今為庵。　林姜亭。在浮岡方帥建。　黄岡驛。今為庵。方帥重修。　竹林鋪。今為庵。孫侯〉

〈叔謹重創。方帥捐金為助　。分水嶺亭。方帥建。傍有小庵。　右東路庵驛。冷水鋪。　北洋鋪。　竹崗鋪。三十里。貴湖鋪。　散湖鋪。　春苑鋪。　蕉〉

〈坑鋪。横坑鋪。三十五里過廋牛嶺。湯田鋪。十五里。右西路鋪。　馬洋新亭。大帥方公淙建。　迥野鋪。今為庵。方帥重建。　桃山驛。今為庵。方帥重修。〉


〈門闢鋪。今為庵。　鹿景門新亭。方帥建。傍有小庵。　桑田驛。今為庵。通湖驛。　撫寧驛。今名鎮寧。十五里。光華中庵。十三里。飛來驛。四十里。光〉

